
Aningaasaqarnermut  Ataatsimiititaliap  suliaq    nr.    01.31.06/11-00537  pillugu   
sisamanngornermi  ulloq    30.  juni  2011-mi  aalajangiineranik  Naalakkersuisunut   
ilisimatitsineq.

Maniitsup  Efterskoliani  pisinnaasanik  annertusititsinissamut  tunngatillugu  ilassutitut 
aningaasaliissutinik qinnuteqaat

Naalakkersuisut inassutigaat,
- kontomi  pingaarnermi  84.40.12-mi,  Ilinniartitaanermut  sanaartukkanut 

tunngasumi,  suliassamut  nr.  070.52.068-imut,  Maniitsup  Efterskoliani 
atuarfiup  kollegiallu  allanngortiternerinut  tunngasumi,  aningaasaliissutit 
4.300.000 koruuninik amerlineqassasut, aamma

- kontomi  pingaarnermi  40.10.06-imi,  Kalaallit  Nunaanni  efterskolit 
ingerlanneqarnerinut  tapiissutinut  tunngasumi,  aningaasaliissutit  191.000 
koruuninik amerlineqassasut, aamma

- kontomi  pingaarnermi  40.10.12-imi,  Efterskolinut  tunngasumi, 
aningaasaliissutit 80.000 koruuninik amerlineqassasut, aamma

- kontomi  pingaarnermi  87.00.88-mi,  suliassamut  nr.  996.29.105-imut, 
Nunaqarfinni  isorliunerusunilu  sanaartortitsinissamut  pilersaarutit  2009-mut 
tunngasumut, aningaasaliissutit 2011-mi 4.300.000 koruuninik ikilineqassasut, 
aamma

- kontomi  pingaarnermi  40.10.15-imi,  Atuarfinni  nerisaqartitsinermut 
tunngasumi, aningaasaliissutit 271.000 koruuninik ikilineqassasut.

Aningaasaqarnermut Ataatsimiititaliap oqaaseqaatai
Maniitsumi  efterskolissami  inissat  60-init  80-inut  amerlineqarnissaat  siunertaralugu 
aningaasanik  nuussinissaq  suliami  matumani  Naalakkersuisut  qinnutigaat.  Tamatuma 
peqatigisaanik  2011-mi  aningaasanut  inatsimmi  ilusiliinikkut  kukkunerit  annikitsut 
iluarsineqarput.

Siunertaq  ataatsimiititaliamit  tapersersornartinneqarpoq,  tamannalu  tunngavigalugu 
qinnuteqaat tapersersinnaallugu.

Tamatumali  peqatigisaanik  siunertamut  matumani  pineqartumut  kontomit  pingaarnermit 
87.00.88-mit,  Nunaqarfinni  isorliunerusunilu  sanaartortitsinissamut  pilersaarutinut 
tunngasumit,  aningaasanik  atuinissaq  nangaanartoqartillugu.  Taamaalillunilu  illoqarfinni 
anginerinnarni  sanaartornermut  konto  pingaarnerup  atorneqannginnissaa  Naalakkersuisunit 
eqqumaffigineqartariaqartoq ataatsimiititaliaq isumaqarpoq, naak tamanna aningaasaliinermi 
tunngavigineqartut  –  siamasissorujussuartut  oqaatigineqartariaqartut  –  malillugit 
ajornanngikkaluartoq politikikkulli kissaatigineqarani. 2011-imi aningaasaliissutit sinneruttut 
nunaqarfinni  isorliunerusunilu  aningaasaliinernut  atorneqarnissaat  ataatsimiititaliap 
kaammattuutigaa.

Tamatuma saniatigut  aningaasanut inatsisissatut  siunnersuutissami kontomut pingaarnermut 
aningaasaliinermi  tunngavigineqartut  Naalakkersuisunit  erseqqissarneqartariaqartut 
ataatsimiititaliaq isumaqarpoq.

Kiisalu  nunaqarfinnut  isorliunerusunullu  sanaartortitsinissamut  nuna  tamakkerlugu 
imaluunniit  nunap  immikkoortuinut  periusissamik  suliaqarneq  pillugu  killimmik 
ilisimatinneqarnissani ataatsimiititaliap kissaatigaa.

Kiisalu kontomut pingaarnermut 87.00.88-imut missingersuutinut ilanngussami tiguneqartumi 
missingersuutit immikkoortiternerini kisitsisit suliffissaaleqisut immikkut iliuuseqarfiginissaat 
pillugu  ataatsimiititaliap  suliami  11-536-imi  aalajangiineranut  naleqqussarneqassasut 
ataatsimiititaliap oqaatigissavaa.

Aningaasaqarnermut Ataatsimiititaliap aalajangiinera
Siuliani  allassimasutut  paasinnilluni  Naalakkersuisut  inassuteqaataat  Aningaasaqarnermut 
ataatsimiititaliamit  akuerineqarput. Nassuiaatip siuliani taaneqartup kalaallisut danskisullu 
kingusinnerpaamik  ulloq  4.  august  2011-mi  tiguneqarnissaa  qinnutigineqarpoq assilineralu 
uunga nassiunneqarluni: nch@ina.gl.
 

Aningaasaqarnermut Ataatsimiititaliaq sinnerlugu

Olga P. Berthelsen
Aningaasaqarnermut Ataatsimiititaliap siulittaasua 

